
	Рок за доставување на предлогот на закон до Генералниот секретаријат  
	септември 2014 година


1.
Опис на состојбите во областа и дефинирање на проблемот
1.1 Опис на состојбите 
Ефикасното управување со јавниот долг е од суштинско значење и подразбира намалување на ризикот при концепирање на структурата и  политиката за управување со долгот, со цел избегнување на евентуалната неможност за редовно и навремено сервисирање на долгот. Основната цел е да се обезбедат неопходните средства за финансирање на буџетскиот дефицит, особено средства за проектно финансирање, без притоа да се предизвика неоправдано зголемување на долгот до ниво кое може да ја загрози стабилноста на економијата и економскиот раст на државата. Квалитетното управување со долгот покрај останатото, е детерминирано од институционалната рамка и капацитетот за поставување и спроведување на политиката за управување со јавен долг. Тоа подразбира јасно дефинирање на целите на управувањето со јавниот долг, јасно дефинирани надлежности на државните институции кои учествуваат во целокупниот процес на задолжувањето, а особено надлежноста и поставеноста на Министерството за финансии, координацијата помеѓу државните институции кои учествуваат во процесот на задолжување и утврдување на инструментите за создавање на долг, со посебен акцент на случаите и намените за нивно користење.  

1.2
Причини за проблемите кои се предмет на разгледување 
Промените во Законот за јавен долг се предлагаат од причина што при секојдневното работење и применување на Законот наиде на бројни недоречености и недоследности на постојните одредби од законот, потешкотии при нивната примена во пракса, при што се покажа дека е неопходно нивно подобрување. 
Исто така, со најновите предлог-измени во Уставот на Република Македонија се предлага во духот на строга финансиска дисциплина да се лимитира јавниот долг на ниво од најмногу 60% од БДП. Ова ќе значи имплементирање на еден од основните Мастришки критериуми за влез во Еврозоната како уставна категорија во Република Македонија. Но за негова целосна имплементација, неопходно е дефиницијата за јавниот долг (опфатот на сектори) да се усогласи со истата која се применува во Еврозоната.   
Предлог измената на законот го дефинира јавниот долг како збир на државниот долг и долгот на јавните претпријатија основани од државата или од општините, општините во градот Скопје и градот Скопје, како и трговските друштва кои се во целосна или во доминантна сопственост на државата или на општините, општините во градот Скопје и градот Скопје, за кои државата има издадено државна гаранција. 
Со предлог измената на законот, исто така долгот на НБРМ се исклучува од опфатот на јавниот долг. Во рамките на практичната примената на законот се покажа дека долгот на НБРМ како дел од опфатот на долгот само за статистички цели, креира одредени забуни во информирањето на податоците на долгот. НБРМ е централна банка, која како носител на монетарната власт има уставни и законски ингеренции за спроведување на монетарната политика и одржување на стабилен курс на денарот. Оттука, НБРМ создава долг со цел спроведување на монетарната политика, која не смее да биде под влијание на фискалната политика која ја спроведува Министерството за финансии. Имајќи го предвид претходното, долгот на НБРМ не треба да биде дел од јавниот долг на државата.
Воедно, од постапката за задолжување се исклучува краткорочното задолжување на АД МБПР за ликвидносни потреби. Потребата за краткорочно задолжување на АД МБПР произлегува од аспект на управување со активата и пасивата на банката, и нејзините ликвидносни потреби. Во случаите кога АД МБПР нема да ги наплати побарувањата на клиентите на датумот на достасување, при што очекуваната и договорената рочност на банката нема да се поистоветуваат, банката би имала потреба да се јави како учесник на меѓубанкарскиот пазар на пари заради краткорочно задолжување со рок од еден до три месеци, но не повеќе од една година. Дополнително, на АД МБПР соодветно се применуваат одредбите од Законот за банки, што подразбира дека Народната банка на Република Македонија врши банкарска супервизија над работењето на АД МБПР. Од тие причини, Законот предвидува исклучок од постапката за краткорочно задолжување за АД МБПР, со цел олеснување на нејзиното функционирање како банка.
Со цел ефикасно управување со јавниот долг, законот предвидува обврска за Министерството за финансии да утврдува политика за управување со јавниот долг со која ќе се овозможи финансирање на потребите на државата со најнизок можен трошок, на среден и долг рок, и со одржливо ниво на ризик. Притоа од особена важност е во законот да бидат таксативно наброени целите кои треба да се постигнат при управувањето со долгот, што претставува и препорака од странските консултанти и техничките мисии на Светска банка и ММФ.
Со измената се доуредува постапката за задолжување на носителите на јавен долг во насока на нивно идентификување во самата постапка, и чекорите кои ги следат. Во овој дел на законот не се вршат суштински измени кои би влијаеле на текот на постапките за задолжување на носителите на јавен долг, туку се врши допрецизирање на истите во насока на пропишување на некои фази од постапката кои во пракса се применуваа, а во текстот на постојниот закон се недоволно јасно утврдени со што се предизвикуваа потешкотии во нивната практична примена. Во однос на постапката за издавање на хартии од вредност од страна на општините, како еден од инструментите за создавање на долг, постојниот Закон за јавен долг останува недоречен во однос на завршувањето на постапката. Со измената се овозможува еднаков третман и со државните хартии од вредност, односно финално одобрување на задолжувањето од страна на Владата на Република Македонија со донесување на одлука за одобрување на максималниот износ на задолжување.
Дополнително се вршат измени во целите и намените на државниот долг, како и во  делот на известувањата за долгот, при што се врши усогласување на овој закон со Законот за финансирање на единиците на локалната самоуправа. Притоа се утврдува обврска за Министерството за финансии на својата веб страна да објавува податоци за јавниот долг на Република Македонија.  

2. 
Цели на предлог регулативата
Примарната цел која треба да се постигне со донесувањето на овој закон е ефикасно управување со јавниот долг на Република Македонија, а притоа да се обезбеди финансирање на потребите на државата со најнизок можен трошок, на среден и долг рок и со одржливо ниво на ризик. Понатаму, законот ќе овозможи кохерентен систем на задолжување за сите носители на јавен долг, пропишувајќи постапка за задолжување во рамките на која Министерството за финансии ќе има можност за финансиска контрола на задолжувањето на сите носители на јавен долг, како би се спречило неоправдано и неконтролирано задолжување и зголемување на износот на јавниот долг.
3.
Можни решенија (опции)
3.1
Опис на решението „не прави ништо“
Ова решение значи да не се донесе Предлогот на Закон. Ова не е прифатлива опција, бидејќи со одбивањето на оваа опција нема да се постигне целта, а тоа е поефикасно управување на јавниот долг.
3.2
Опис на можните решенија (опции) за решавање на проблемот
Единственото можно решение е донесување предлог текстот на Законот за измена и дополнување на Законот за јавен долг од страна на Собранието на Република Македонија, по редовна постапка.
4. Проценка на влијанијата на регулативата


Можни позитивни и негативни влијанија од секоја од опциите:

4.1
Економски влијанија 
                                    НЕ
4.2
Фискални влијанија 
                                   НЕ

4.3 Социјални влијанија 
         НЕ

4.4
Влијанија врз животната средина 
                                  НЕ

4.5
Административни влијанија и трошоци – 

а) трошоци за спроведување 
      нема
б) трошоци за почитување на регулативата 
      нема
5.
Консултации
5.1
Засегнати страни и начин на вклучување
 Извршени се консултации со Секретаријатот за законодавство, Министерството за правда и Министерството за информатичко општество и администрација.
5.2
Преглед на добиените и вградените мислења 
                             нема

5.3
Мислењата кои не биле земени предвид и зошто
                             нема

6. 
Заклучоци и препорачано решение
6.1
Споредбен преглед на позитивните и негативните влијанија на можните решенија (опции)
Со донесување на новиот Закон за измена и дополнување на Законот за јавен долг ќе се пропише конзистентна постапка за задолжување на носителите на јавен долг. Јасно и недвосмислено се утврдени начинот и постапката за задолжување на носителите на јавен долг, намените и управувањето со јавниот долг, постапката за издавање на државни гаранции, како и  информирањето за јавниот долг. Со вака пропишаната постапката за задолжување, Министерството за финансии ќе има можност за финансиска контрола на задолжувањето на сите носители на јавен долг, како би се спречило неоправдано и неконтролирано задолжување и зголемување на износот на јавниот долг.

Примарната цел која ќе се постигне со донесувањето на овој закон е ефикасно управување со јавниот долг на Република Македонија, а притоа ќе се обезбеди финансирање на потребите на државата со најнизок можен трошок, на среден и долг рок и со одржливо ниво на ризик. 
6.2
Ризици во спроведувањето и примената на секое од можните решенија (опции)
                           Нема
6.3
Препорачано решение со образложение
Се препорачува донесување на Предлог на Закон за измена и дополнување на Законот за јавен долг.
7.
Спроведување на препорачаното решение
7.1
Потреба од менување на закони и подзаконска регулатива во областа или други сродни области

има

7.2
Потребни подзаконски акти и рок за нивно донесување
              нема

7.3
Органи на државната управа, државни органи и други органи надлежни за спроведување
Предлог Законот за измена и дополнување на Законот за јавен долг се однесува на носителите на јавен долг, а тоа се Владата на Република Македонија, јавните установи основани од Владата на Република Македонија, општините, општините во градот Скопје и градот Скопје и јавните претпријатија и трговските друштва во целосна или во доминантна сопственост на Република Македонија и на општините, општините во градот Скопје и градот Скопје.
7.4
Активности за обезбедување на ефикасно спроведување на предлогот на закон
                           нема

8.
Следење и евалуација
8.1 
Начин на следење на спроведувањето
Следењето ќе биде спроведено од страна на Министерството за финансии.

8.2
Евалуација на ефектите од предлогот на закон и рокови 

Со донесувањето на овој закон ќе се постигне ефикасно управување со јавниот долг на Република Македонија, а притоа ќе се обезбеди финансирање на потребите на државата со најнизок можен трошок на среден и долг рок. 

Изјава од министерот

Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 

Датум:____________                                                                                                   

                                                                                                             Зоран Ставрески
                                                                                             Заменик Претседател на Влада и
                                                                                             Министер за финансии

	Изготвил:
	м-р Ана Тодоровска/ м-р Билјана Крушаровска/ Афердита Реџепи

	Контролирал:
	Сања Манасијевиќ- Манчева/ м-р Рената Давиткова- Панчева

	Одобрил:
	Дејан Николовски

Сузана Пенева

